
Devi Bhujanga Stotram 

 
viriñchyādibhiḥ pañchabhirlōkapālaiḥ 

samūḍhē mahānanda pīṭhē niṣaṇṇam । 
dhanurbāṇa pāśāṅkuśa prōta hastaṃ 

mahastrai puraṃ śaṅkarā dvaitamavyāt ॥ 1 ॥ 
 
yadannādibhiḥ pañchabhiḥ kōśajālaiḥ 

śiraḥpakṣapuchChātm akairantarantaḥ । 
nigūḍhē mahāyōgapīṭhē niṣaṇṇaṃ 

purārē rathāntaḥ puraṃ naumi nityam ॥ 2 ॥ 
 
viriñchādirūpaiḥ prapañchē vihṛtya 

svatantrā yadā svātmaviśrānti rēṣā । 
tadā māna mātṛ pramēyāti riktaṃ 

parānandamīḍē bhavāni tvadīyam ॥ 3 ॥ 
 
vinōdāya Chaitanya mēkaṃ vibhajya 

dvidhā dēvi jīvaḥ śivaśchēti nāmnā । 
śivasyāpi jīvatvamā pādayantī 

punarjīva mēnaṃ śivaṃ vā karōṣi ॥ 4 ॥ 
 
samākuñchya mūlaṃ hṛdi nyasya vāyuṃ 

manō bhrūbilaṃ prāpayitvā nivṛttāḥ । 
tataḥ sachchidā nanda rūpē padē tē 

bhavantyamba jīvāḥ śivatvēna kēchit ॥ 5 ॥ 

śarīrē'ti kaṣṭē ripau putra vargē 

sadā bhīti mūlē kalatrē dhanē vā । 
na kaśchid virajyatyahō dēvi chitraṃ 

kathaṃ tvat kaṭākṣaṃ vinā tattva bōdhaḥ ॥ 6 ॥ 
 
śarīrē dhanē'patya vargē kalatrē 

viraktasya saddēśikādiṣṭa buddhēḥ । 
yadākasmikaṃ jyōti rānanda rūpaṃ 

samādhau bhavēt tat tvamasyamba satyam ॥ 7 ॥ 
 
mṛṣānyō mṛṣānyaḥ parō miśra mēnaṃ 

paraḥ prākṛtaṃ chāparō buddhi mātram । 
prapañchaṃ mimītē munīnāṃ gaṇō'yaṃ 

tadē tattva mēvēti na tvāṃ jahīmaḥ ॥ 8 ॥ 
 
nivṛttiḥ pratiṣṭhā cha vidyā cha śāntis 

tathā śāntyatītēti pañchī kṛtābhiḥ । 
kalābhiḥ parē pañchaviṃśātmikābhi- 

stvamēkaiva sēvyā śivābhinnarūpā ॥ 9 ॥ 
 
agādhē'tra saṃsārapaṅkē nimagnaṃ 

kalatrādibhārēṇa khinnaṃ nitāntam । 
mahāmōhapāśaughabaddhaṃ chirānmāṃ 

samuddhartu mamba tvamēkaiva śaktā ॥ 10 ॥ 
 
samārabhya mūlaṃ gatō brahma chakraṃ 

bhavad divya chakrēśvarī dhāma bhājaḥ । 

mahā siddhi saṅghāta kalpadrumābhā- 

navāpyāmba nādānupāstē cha yōgī ॥ 11 ॥ 
 
gaṇēśair grahairamba nakṣatra paṅktyā 

tathā yōginīrāśi pīṭhairabhinnam । 
mahākāla mātmāna māmṛśya lōkaṃ 

vidhatsē kṛtiṃ vā sthitiṃ vā mahēśi ॥ 12 ॥ 
 
lasattāra hārā mati svach Chachēlāṃ 

vahantīṃ karē pustakaṃ chākṣamālām । 
śarachchandra kōṭiprabhābhāsurāṃ tvāṃ 

sakṛd bhāvayan bhāratī vallabhaḥ syāt ॥ 13 ॥ 
 
samudyat sahasrārka bimbābha vaktrāṃ 

svabhāsaiva sindūri tājāṇḍakōṭim । 
dhanurbāṇa pāśāṅkuśān dhārayantīṃ 

smarantaḥ smaraṃ vāpi sammōhayēyuḥ ॥ 14 ॥ 
 
maṇisyūta tāṭaṅka śōṇāsya bimbāṃ 

haritpaṭṭa vastrāṃ tvagullāsi bhūṣām । 
hṛdā bhāvayaṃstaptahēmaprabhāṃ tvāṃ 

śriyō nāśayatyamba chāñchalyabhāvam ॥ 15 ॥ 
 
mahāmantra rājāntabījaṃ parākhyaṃ 

svatō nyastabindu svayaṃ nyastahārdam । 
bhavad vaktra vakṣōja guhyābhi dhānaṃ 

svarūpaṃ sakṛd bhāvayētsa tvamēva ॥ 16 ॥ 

tathānyē vikalpēṣu nirviṇṇa chittās 

tadēkaṃ samādhāya bindutrayaṃ tē । 
parānanda sandhāna sindhau nimagnāḥ 

punargarbha randhraṃ na paśyanti dhīrāḥ ॥ 17 ॥ 
 
tvadunmē ṣalīlānu bandhādhi kārān 

viriñchyādi kāṃstvad guṇāmbhōdhi bindūn । 
bhajantasti tīrṣanti saṃsāra sindhuṃ 

śivē tāvakīnā susambhāvanēyam ॥ 18 ॥ 
 
kadā vā bhavat pāda pōtēna tūrṇaṃ 

bhavāmbhōdhi muttīrya pūrṇān taraṅgaḥ । 
nimaj janta mēnaṃ durāśāviṣābdhau 

samālōkya lōkaṃ kathaṃ paryudāssē ॥ 19 ॥ 
 
kadāvā hṛṣīkāṇi sāmyaṃ bhajēyuḥ 

kadā vā na śatrurna mitraṃ bhavāni । 
kadā vā durāśāviṣūchī vilōpaḥ 

kadā vā manō mē samūlaṃ vinaśyēt ॥ 20 ॥ 
 
namō vākamāśās mahē dēvi yuṣmat 

padāmbhōja yugmāya tigmāya gauri । 
viriñchyādi bhāsvat kirīṭapratōlī- 

pradīpāyamāna prabhābhāsvarāya ॥ 21 ॥ 
 
kachē chandra rēkhaṃ kuchē tārahāraṃ 

karē svāduchāpaṃ śarē ṣaṭpadaugham । 

smarāmi smarārē rabhiprāya mēkaṃ 

madāghūrṇa nētraṃ madīyaṃ nidhānam ॥ 22 ॥ 
 
śarēṣvēva nāsā dhanuṣvēva jihvā 

japāpāṭalē lōchanē tē svarūpē । 
tvagēṣā bhavach chandra khaṇḍē śravō mē 

guṇē tē manō vṛttiramba tvayi syāt ॥ 23 ॥ 
 
jagat karma dhīrān vachōdhūta kīrān 

kuchanyasta hārāṅ kṛpā sindhupūrān । 
bhavāmbhōdhi pārān mahāpāpadūrān 

bhajē vēdasārāṃ śiva prēmadārān ॥ 24 ॥ 
 
sudhāsindhusārē chidā nandanīrē 

samut phullanīpē suratrāntarīpē । 
maṇivyūhasālē sthitē haima śālē 

manōjārivāmē niṣaṇṇaṃ manō mē ॥ 25 ॥ 
 
dṛgantē vilōlā sugandhīṣu mālā 

prapañchēndrajālā vipatsindhu kūlā । 
munisvānta śālā namallōka pālā 

hṛdi prēmalōlā mṛtasvādu līlā ॥ 26 ॥ 
 
jagaj jāla mētat tvayaivāmba sṛṣṭaṃ 

tvamēvādya yāsīndriyair arthajālam । 
tvamēkaiva kartrī tvamēkaiva bhōktrī 

na mē puṇyapāpē na mē bandha mōkṣau ॥ 27 ॥ 

iti prēma bhārēṇa kiñchinmayōktaṃ 

na budhvaiva tattvaṃ madīyaṃ tvadīyam । 
vinōdāya bālasya maurkhyaṃ hi mātas- 

tadē tat pralāpastutiṃ mē gṛhāṇa ॥ 28 ॥ 
 

॥ iti śrīmachChaṅkarāchāryavirachitā dēvībhujaṅgaṃ sampūrṇam ॥ 

 


